
Man láhkai don váikkuhivččet? Dieđátgo, man stuorra 
váikkuhus smávva daguin sáhttá leat? Leatgo goassige 
smiehttan, maid buot áššiide sáhtát váikkuhit?

Odne Skuvlaráffi celkojuvvo jo 28. geardde. Dán 
jagi temán lea váikkuheapmi ja dat, man láhkai 
smávvage bargguin sáhttá leat stuorra váikkuhus. 
Maiddái beaiveruovttut leat bovdejuvvon fárrui cealkit 
Beaiveruoktoráfi.

Váikkuhanvuogit leat máŋggaláganat. Kánske 
oahppáseamos váikkuhanvuohki lea measta juohke 
skuvllas dahje oahppolágádusas doaibmi oahppiidgotti 
stivra, gos sáhttá váikkuhit skuvlla siskkáldas áššiide.

Máŋggain vuolleskuvllain leat verddeoahppit, geat 
veahkehit ođđa skuvlalaččaid skuvlla álggaheapmái 
laktáseaddji hástalusain. Verddeoahppit doibmet 
maiddái rollamállen máŋggaide nuorat oahppiide. 
Badjedásis doarjjaoahppidoaimmain sáhttá buoridit 
skuvlla guoibmáivuođa ja vuoiŋŋa veahkehemiin ođđa 
oahppiid vuogáiduvvat skuvlii. Nuppi dásis vástideaddji 
váikkuhanhápmi lea tutordoaibma.

Buohkat eai vealttakeahttá hálit vuolgit fárrui 
váikkuhandoibmii ná stuorrát. Goittotge maiddái olles 
skuvlla bargoveaga ja luohkkáskihpáriid smávva daguin 
lea stuorra váikkuhus, ja ovdamearkka dihtii go moddját 
ovddalboahttái dahje dearvvahat luohkkáskihpára, 
sáhtát bargat gean nu beaivvis buorebu.

Dainna, ahte it givssit, leat buohkaid skibir ja dohkkehat 
buohkaid dakkárin go sii leat, lea stuorra mearkkašupmi 
beaiveruovttu ja skuvlla vuigŋii. Maiddái sosiálalaš 
medias sáhtát juohkit buorre miela ja váikkuhit eará 
olbmuid beaivái, vaikke kommenteremin vuohkkasit 
gean nu gova.

Dát buot leat árgabeaivve váikkuhanvuogit, main oktage 
ii leat nuppi dehálut. Váikkuhitba dasto bargamiin 
álgagiid dahje moddjámin, lea du dahku dehálaš. 

Don sáhtát váikkuhit – Modjige veahkeha.

